
«Тұңғыш ұл» пьесасы желісінде сахналанған «Ақ жауын» спектаклінде

Қазақстан халқы Ассамблеясының Мәжілістегі депутаттық тобының мүшелері Қ.Қуанышбаев атындағы Мемлекеттік академиялық қазақ музыкалық драма театрында өткен қойылымға қатысты. 

А.Вампиловтың «Тұңғыш ұл» пьесасы желісінде сахналанған  «Ақ жауын» атты спектакльді қоюшы Қазақстанның Халық артисі, профессор Талғат Теменов Қазақстан Республикасы Парламенті Мәжілісінің басшылығы мен депутаттарын шақырды. Спектакль аяқталғаннан соң Парламент Мәжілісінің Төрағасы Нұрлан Нығматулин театр ұжымына, әртістеріне ізгі ниетін білдіріп, шығармашылық табыс тіледі.
1991 жылы ашылған Қ.Қуанышбаев атындағы Мемлекеттік академиялық қазақ музыкалық драма театры ұлттық патриотизмді қалыптастыруда және халықтың мәдени мұрасын жаңғыртуда маңызды  кезең болды. Оның қоржынында Ғ. Мүсіреповтің, М. Әуезовтің, Ш. Айтматовтың, Т. Ахтановтың және тағы басқа Қазақстанның және дүние жүзінің белгілі драматургтері мен жазушыларының шығармалары.  Репертуарындағы спектакльдердің зор табысы бола тұра, театр өз көрермендерін жаңа қызықты қойылымдарымен тамашалатуға үнемі ұмтылып, биікке қол сермейді. 
